
1. [bookmark: _GoBack]Ընթացիկ իրավիճակը և նախագծի ընդունման անհրաժեշտությունը.
«Հայաuտանի Հանրապետության կառավարության 2005 թվականի հունվարի 25-ի 224-Ն որոշման մեջ լրացումներ և փոփոխություն կատարելու մաuին» Հայաստանի Հանրապետության կառավարության որոշման (այսուհետ՝ նաև Որոշում) ընդունումը նպատակ է հետապնդում կատարելագործել փակ բաժնետիրական ընկերությունների գործադիր մարմնի ընտրության ընթացակարգը և այն պայմանավորված է գործադիր մարմինների պաշտոնում ավելի պատրաստված և կառավարման բարձր հմտություններ ունեցող թեկնածուի, սահմանված կարգով, ընտրելու հնարավորության ստեղծման անհրաժեշտությամբ:
             Որոշման ընդունման համար հիմք է ընդունվել այն հանգամանքը, որ փակ բաժնետիրական ընկերության գործադիր մարմնի պաշտոնն առաջին հերթին ընկերության կառավարչի պաշտոն է և նա պետք է ունենա կառավարման և կազմակերպչական բարձր կարողություն: Բացի այդ՝ ընկերության գործադիր մարմնի պաշտոնում նշանակվող անձի նկատամամբ սահմանվում են լրացուցիչ պահանջներ, որ ընկերության գործադիր մարմնի պաշտոնում չի կարող նշանակվել այն անձը, որի նկատմամբ հարուցված քրեական հետապնդումը դադարեցվել է, կամ քրեական հետապնդում չի իրականացվել ոչ արդարացնող հիմքով կամ քաղաքական կուսակցության ղեկավար մարմնի անդամ է: Ինչպես նաև ընկության գործադիր մարմնի պաշտոն զբաղեցնող անձի համար սահմանվում է պարտավորություն, որ նա  պաշտոնավարման ընթացքում պարտավոր է դրսևորել քաղաքական զսպվածություն, իր պաշտոնեական դիրքը կամ աշխատանքային միջոցները չօգտագործել կուսակցությունների կամ հասարակական, այդ թվում` կրոնական միավորումների շահերի կամ նրանց նկատմամբ վերաբերմունք քարոզելու կամ իր պաշտոնեական պարտականությունները կատարելիս այլ քաղաքական կամ կրոնական գործունեություն իրականացնելու համար
          2. Ակնկալվող արդյունքը.
          Հնարավորություն է տրվում ավելի մեծ թվով բարձրագույն կրթությամբ քաղաքացիների մասնակցելու փակ բաժնետիրական ընկերությունների գործադիր մարմնի թափուր պաշտոնի զբաղեցման համար անցկացվող մրցույթին, իսկ մրցութային հանձնաժողովին հնարավորություն է ընձեռվում մրցույթի մասնակիցներից, սահմանված կարգով, ընտրելու ավելի պատրաստված և կառավարման բարձր հմտություններ ունեցող թեկնածուի: Գործադիր մարմնին ներկայացվող պարտադիր պահանջ է սահմանվում բարձրագույն կրթությունը: Ընկերության գործադիր մարմնի պաշտոնում նշանակվող անձի նկատամամբ սահմանվում են լրացուցիչ նոր պահանջներ և նրա համար՝ պարտավորություն:
           Արդյունքում՝ գործադիր մարմնի պաշտոնն զբաղեցվում է ավելի պատրաստված ու հմուտ  կառավարչի կողմից և ակնկալվում է ընկերության  արդյունավետ գործունեության ապահովում: 
            3. Նախագծի մշակման գործընթացում ներգրավված ինստիտուտները և անձինք.
           Որոշման նախագիծը մշակել է կրթության, գիտության, մշակույթի և սպորտի նախարարությունը:
          4. Կապը ռազմավարական փաստաթղթերի հետ: 
          «Հայաuտանի Հանրապետության կառավարության 2005 թվականի հունվարի 25-ի N 224-Ն որոշման մեջ լրացումներ և փոփոխություն կատարելու մաuին» Հայաստանի Հանրապետության կառավարության որոշման ընդունումը իրավասու մարմնին հնարավորություն է տալիս գործադիր մարմնի պաշտոնում աշխատելու համար ավելի պատրաստված և կառավարման բարձր հմտություններ ունեցող թեկնածու ընտրելու գործընթաց իրականացնել, որը արդյունքում՝ ընկերության արդյունավետ կառավարումը խթանելու է տվյալ բնագավառի զարգացումը, որն էլ բխում է Հայաստանի Հանրապետության կառավարության 2021-2026 թվականների ծրագրից՝ ըստ ոլորտների, ինչպես նաև  Հայաստանի Հանրապետության կառավարության 2023 թվականի հոկտեմբերի 26-ի N 1871-Լ որոշմամբ հաստատված Հայաստանի Հանրապետության հակակոռուպցիոն ռազմավարությունից բխող 2023-2026 թվականների գործողությունների ծրագրից (հավելված N 2 «Գործողություն 4.2»):
           5. Նախագծի ընդունման կապակցությամբ լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
           «Հայաuտանի Հանրապետության կառավարության 2005 թվականի հունվարի 25-ի N 224-Ն որոշման մեջ լրացումներ և փոփոխություն կատարելու մաuին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեում ծախսերի ու եկամուտների էական ավելացում կամ նվազեցում չի նախատեսվում:


